
1. Ընթացիկ իրավիճակը և իրավական ակտի ընդունման անհրաժեշտությունը 
 «Հայաստանի Հանրապետության բարձրագույն ուսումնական հաստատություններին և գիտական կազմակերպություններին սարքեր (սարքավորումներ) նվիրաբերելու մասին» Հայաստանի Հանրապետության կառավարության որոշման նախագծի ընդունումը բխում է «Գիտական և գիտատեխնիկական գործունեության մասին» օրենքի 12-րդ հոդվածի 1-ին՝ «Գիտական և գիտատեխնիկական ոլորտի պետական քաղաքականության հիմնական նպատակներ» մասի թ) «գիտության ժամանակակից ենթակառուցվածքի և տեղեկատվական ապահովման համակարգի ձևավորում» կետից, ինչպես նաև ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի «Գիտության» բաժնի 27-րդ «Մրցունակ գիտական գործունեության համար նպաստավոր ենթակառուցվածքների զարգացում» կետի 27.1-ին «Գիտական կենտրոնները ժամանակակից սարքավորումներով վերազինում» ենթակետից: 
ՀՀ կրթության, գիտության, մշակույթի և սպորտի նախարարության (այսուհետ՝ ՀՀ  ԿԳՄՍՆ) բարձրագույն կրթության և գիտության կոմիտեի կողմից գիտական կազմակերպությունները և բուհերը ժամանակակից սարքավորումներով վերազինելու նպատակով՝ ՀՀ ԿԳՄՍ նախարարի 2022 թվականի դեկտեմբերի 12-ի N 2348-Ա/2 և 2023 թվականի հունիսի 1-ի N 798-Ա/2 հրամանների համաձայն իրականացվել են գիտական սարք և սարքավորումների գնման հայտերի ընտրության մրցույթներ: Մրցույթների արդյունքում ՀՀ ԿԳՄՍ նախարարի 2023 թվականի մայիսի 15-ի N 691- Ա/2 և 2023 թվականի նոյեմբերի 7-ի N 2326-Ա/2 հրամանների համաձայն՝ ըստ հաստատված «Գիտական կենտրոնները ժամանակակից սարքավորումներով վերազինելու նպատակով գիտական սարքերի/սարքավորումների գնման հայտերի ընտրության մրցույթի շահառուների» ցանկերի, ՀՀ պետական բյուջեի միջոցներով, իրականացվել են շահառու գիտական կազմակերպությունների և բուհերի կարիքների համար սարքերի և սարքավորումների գնումներ: 
Վերը նշված գնումների արդյունքում ձեռք բերված և արդեն իսկ մատակարարված սարքերը և սարքավորումները անհրաժեշտ է հանձնել շահառու գիտական կազմակերպություններին և բուհերին՝ ըստ նշանակության օգտագործումը պատշաճ կազմակերպելու համար։ 
1. Առաջարկվող կարգավորման բնույթը
«Հայաստանի Հանրապետության բարձրագույն ուսումնական հաստատություններին և գիտական կազմակերպություններին սարքեր (սարքավորումներ) նվիրաբերելու մասին» Հայաստանի Հանրապետության կառավարության որոշման նախագծով նախատեսվում է բարձրագույն ուսումնական հաստատություններին և գիտական կազմակերպություններին նվիրաբերել ՀՀ ԿԳՄՍՆ բարձրագույն կրթության և գիտության կոմիտեի կողմից պետական գնումների ընթացակարգերով ձեռք բերված սարքերը և սարքավորումները՝ Նախագծի հավելվածին համապատասխան։ 
1. Նախագծի մշակման գործընթացում ներգրավված ինստիտուտները և անձինք
«Հայաստանի Հանրապետության բարձրագույն ուսումնական հաստատություններին և գիտական կազմակերպություններին սարքեր (սարքավորումներ) նվիրաբերելու մասին» Հայաստանի Հանրապետության կառավարության որոշման նախագիծը մշակվել է ՀՀ ԿԳՄՍՆ բարձրագույն կրթության և գիտության կոմիտեի կողմից։ 
1.  Ակնկալվող արդյունքը
«Հայաստանի Հանրապետության բարձրագույն ուսումնական հաստատություններին և գիտական կազմակերպություններին սարքեր (սարքավորումներ) նվիրաբերելու մասին» Հայաստանի Հանրապետության կառավարության որոշման նախագծի ընդունմամբ կվերջնականացվի գիտական կազմակերպությունները և բարձրագույն ուսումնական հաստատությունները ժամանակակից սարքավորումներով վերազինելու՝ ՀՀ ԿԳՄՍ նախարարի 2023 թվականի մայիսի 15- ի N 691-Ա/2 և 2023 թվականի նոյեմբերի 7-ի N 2326-Ա/2 հրամանների համաձայն՝ ձեռք բերված գիտական սարքերը և սարքավորումները նվիրաբերելու նպատակով կազմակերպված գործընթացը, որը թույլ կտա պատշաճ կերպով և ըստ նշանակության օգտագործել ձեռք բերված գույքը։ Գիտական ենթակառուցվածքների զարգացվածությունը, մրցունակ գիտական հետազոտությունների իրականացումը, եզակի գիտական սարքավորումների կիրառումը գիտական գործունեության մեջ նպաստելու են Հայաստանում գիտության զարգացմանը, գիտական միջավայրի արդիականացմանը և մրցունակության բարձրացմանը, ինչպես նաև միջազգային գիտատեղեկատվական շտեմարաններում (Web of Science կամ Scopus) հրապարակումների աճին (քանակ):
1. ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվող փոփոխությունների մասին
«Հայաստանի Հանրապետության բարձրագույն ուսումնական հաստատություններին և գիտական կազմակերպություններին սարքեր (սարքավորումներ) նվիրաբերելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում: 
1. Կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին
«Հայաստանի Հանրապետության բարձրագույն ուսումնական հաստատություններին և գիտական կազմակերպություններին սարքեր (սարքավորումներ) նվիրաբերելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Հայաստանի Հանրապետության բարձրագույն ուսումնական հաստատություններին և գիտական կազմակերպություններին սարքեր (սարքավորումներ) նվիրաբերելու մասին» Հայաստանի Հանրապետության կառավարության որոշման նախագծի ընդունումը բխում է` 
- «Գիտական և գիտատեխնիկական գործունեության մասին» օրենքի 12-րդ հոդվածի 1-ին՝ «Գիտական և գիտատեխնիկական ոլորտի պետական քաղաքականության հիմնական նպատակներ» մասի թ) «գիտության ժամանակակից ենթակառուցվածքի և տեղեկատվական ապահովման համակարգի ձևավորում» կետից,
- ՀՀ Ազգային ժողովի 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած Հայաստանի Հանրապետության կառավարության ծրագրի 4-րդ` «Մարդկային կապիտալի զարգացում» կետի 4.4 «Գիտության» մասով սահմանված` գիտական կենտրոնների վերանորոգումը և վերազինումը ժամանակակից սարքավորումներով, այդ թվում՝ համատեղ օգտագործման   գիտական սարքավորումների կենտրոնների ստեղծման նպատակից, 
- ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի «Գիտության» բաժնի 27-րդ «Մրցունակ գիտական գործունեության համար նպաստավոր ենթակառուցվածքների զարգացում» կետի 27.1-ին «Գիտական կենտրոնները ժամանակակից սարքավորումներով վերազինում ու համատեղ օգտագործման գիտական սարքավորումների կենտրոնների ստեղծում» ենթակետի կատարումն ապահովելու նպատակից: 

